Amos 5, 21-24

»Ick bun juch Fieerdaag gram. Ick mag se ganz un gor nich. Ick kann
juch Versammlung” nich radken.

Un wenn ji mi ok Brandopfer un Spiesopfer vorsetten don, so gefdllt mi
dat ganz un gor nich. Ick mag ok juch fett” Dankopfer nich anseihn.

Do weg von mi dat Plarren von diene Leeder, denn ick mag dien
Harfenspal nich hudren.

Awerst dat Recht ward fleiten so as Water un de Gerechtigkeit so as eine
Beek, de nie nich drog ward.”

An hitigen Stunndag is een Predigttext vorslahn, de so ganz un gor keen Text nah
mien Pl&sier is. De mi bannig verjagt hett.

Amos, een Gottsmann, de vor ca. 2500 Johren in Israel lewt hett, schimpt bannig
Ower de Versammlungen, de jidischen Gottsdeinste.

Woans suht dat bie uns ut mit uns Versammlungen, mit uns Gottsdeinste un
Liturgien? Ick bun ihrlich un segg: Ick gah giern to Kirch. Jist dunn ok, wenn ick
keen Deinst hew. Ick sett mi in de Bank. Geneit de Roh, kiek mi tim un freu mi an all
de Biller un de Architektur von de Kirch. Giern bun ick ok hier in Kiuhlungsborn, ok
wenn ick hutut up de Kanzel stahn do un wi dissen Gottsdeinst tohoop fiern. Ick kiek
up de Orgel un weit, de Kirchenmusik hett een ganz groten Wiert in uns
Gottsdeinsten. Ahn Musik un Gesang kann ick mi gor keen Kirch vorstelin.

Ok de anstickten Lichter dor up den Altor hebben ehr Bediiden. So ruhig as de
Lichter brennen, sall ok mi to Harten warden. De Gemeenschaft von de Sistern un
Broder, de mit mi tohoop sitten, singen un beden, schenken mi Gemeenschaft un
Geborgenheit. Dat Predigt htitren ore Predigt holln bringt mi up gode Gedanken. So
hew ok ick mien Freud an Gotts Wuurd, dat Evangelium, will heiten: De gode
Nahricht wiedertoseggen un dat in uns Muddersprak Pld. Vor allen, dat dor noch véle
Christenliiid suind, de mit mi tohoop dissen Gottsdeinst fieern willn.

Awer ganz un gor mag ick nich, wenn de Politik up de Kanzel halt ward.

Wat dor in de Welt los is, lesen wi in uns Zeitungen un hidren un seihn wi in uns’
Massenmedien. Dat is mierstendeels keen gode Nahricht. Awerst wi lewen in een
Welt, de ummer lutter ward. Dor siind wi dérch de Globalisierung upeinanner wiest.
Wat dor up de anner Siet von de Welt passeert, is dorch de Nahrichten furts in uns
Wahnstuw. Dat kénn” wi nich eenfach buuten laten, wenn wi to Kirch gahn. Wi kénn’
ok nich eenfach heile Welt lewen, wenn buten Hunger un Gewalt is. Gotts Wuurd will
uns torusten, gegen Unrecht un Gewalt antogahn.

Helmut Schmidt hett sick nienich bie Kirchendagen seihn laten. ,Jesus sien
Bargpredigt docht nix for de Weltpolitik.“, sall he seggt hebben. Von Julia Kléckner,
Merkels Stellvertrederin in de CDU, hew ick grad last: ,Die Bibel ist fir mich mein
personlicher Kompass, aber kein politisches Programm.*

Liekers hett dat Tieden gewen, wo de Politik in de Kirchen kamen sind un uns
Predigen bestimmt hebben.

1968 hett Dorothee Soélle anfungen mit een Krink von Studenten in Koln dat
.Politische Nachtgebet®. De Ungerechtigkeiten von de Welt silin vor Gott neumt
warden. Uns Geweiten sull uprtttelt warden, for Minschen in Not uns intosetten. De



Krieg in Vietham un annerwegens musst beendt warden. Dat Uprtsten un Nahrtsten
sull uphtdren. Dat all sull dérch unser Gebett in Gott sien Uhren kamen un uns
maudig maken, dorgegen antogahn.

Ok in Harwst 1989 wir de Politik in uns Kirch kamen. Recht un Gerechtigkeit wiren
dnnergahn un silln nu wedder upricht warden. Ja, dor hett Gott uns Beden erhuirt
un hett uns stark warden laten ton Hanneln. Dor is Gotts Wuurd fér uns gode
Nahricht wurden, woans wi uns for Recht un Gerechtigkeit buuten in de DDR un in
Europa intosetten kinn.

Denken wi nocheins 2500 Johren triigg in Amos sien Tieden. He schimpt, wieldat de
judischen Versammlungen l6genhaftig siind. De Brandopfer stinken in Gott sien Nas
un de Lowleeder suind blots Geplarr in Gott sien Uhren. Un woriim? Wecker to Gott
haadrt, ward kenntlich doran, wo wiet he sick fér Recht un Gerechtigkeit insett, un nich
woval he in de Versammlungen I6ppt un geistlich Leeder plarrt.

Gotts Wuurd will lebennig warden in uns Welt. Un dat geiht nich ahn uns Beden un
Don.

Wat Gerechtigkeit bedutdt, weiten wi Christen dorch Jesus. Dor vertellt he de
Geschicht von de Arbeiters in Wienbarg: De Wienbargbesitter bruukt Arbeiter fér de
Aust. He geiht to Markt un hdert frihmorgens Ludd for een” Daglohn an. Meddags
bruukt he noch weck un as dat al Abend wird, stellt he noch weck in, denn he wull
de Aust enn’. As dat nu to Uttahlung kam, krag jedeen den glieken Daglohn. Jesus
seggt: Jedein kriggt dat, wat he ton Lewen bruukt. Geiht bie Jesus also nich nah de
Leistung, alleen nah dat, wat nddig deit.

In de Antike ward de Gottin Justizia jammer mit verbunn” Oogen dorstellt. Jesus sien
Gerechtigkeit will jist dat Gegendeel: Makt juch Oogen up, un kiekt juch im, wo in de
Welt Leew fahlt un de Ungerechtikeit herrschen. Dor méten ji gegenangahn. Denn
von alleen warden Recht un Gerechtigkeit in uns Welt nich fleiten so as eine Beek.
Dor stind wi upfordert, uns intosetten.

Dat Recht hett anners as to Amos sien Tieden bie uns vondaag noch een anner
Richt. De is fastschrdwen in uns Grundgesetz: ,Die Wirde des Menschen ist
unantastbar.” Vor Gott is dat egal woval Geld uns eegen is, wecke Religion wi
hebben, wo wi burn siind. Wi siind nah uns christlich Owertiigung all Gotts Kinner un
hebben all dat glieke Recht, in Wrde to lewen.

De Namenlist is lang von de Minschen, de sick for Recht un Gerechtigkeit insett
hebben in de Welt un de nu in Fangnisse insparrt sind. Wenn wi ok nix anners don
konn’, beden konn"wi tmmer. Dat heit, disse Minschen nich to vergetten. Jist hew
ick von Deniz Yucel hirt, dat em de Solidaritat stark makt, de he ut ganz Europa in
sien Fangnis dor in de Turkei bilewt.

Sluten much ick mit een Zitat von de amerikanschen Frauenrechtlerin un Philosophin
Iris Murdoch. Se hett een Gottsvorstellung von Meister Eckhard ut 13. Jhd.
upnahmen un schrift:

, Gott ist der leere Raum, den wir mit unseren Taten fillen.*

Noch eins up Plattduttsch: Gott 16tt uns val Platz for all uns” Don.
(Pastor i. R. Peter Wittenburg, Rostock)



